Прашање бр 1

Во моја сопственост имам имот од 1460м2 во с. Ливоишта во кој има површински води кои планирам да ги искористам за изградба на рибник на автохтон „Охридски Крап.“. 

 Дали може да ме упатите или да ми дадете поконкретни информации околу регулативата за отворање на нови рибници во рурални средини и користење на средства од ipard програмата.?
Одговор бр 1
Почитувани,

Во врска со поставеното прашање од Ваша страна, Ве известуваме дека дејностите кои се однесуваат на одгледување на слатководни риби, односно Рибници (Аквакултурни фарми за слатководни риби) надополнети со инвестиции во изградба на Објектите (Базените) и/ или нивно целосно опремување (машини и опрема за одгледување на слатководни риби и рибен помладок) се прифатливи за кофинансирање согласно ИПАРД II Програмата 2014 - 2020 година.
На интернет страната на Агенцијата за финансиска поддршка во земјоделството и руралниот развој (АФПЗРР) www.ipardpa.gov.mk во поглавјето „ИПАРД“ (ИПАРД II), во делот „Формулари“, Можете да ги најдете Обрасците во кои се наведени критериумите, условите, правилата и документите кои се потребни за Вашата инвестиција, односно:
1. Барање за користење на средства од ИПАРД II Програмата 2014 - 2020 за мерка: Диверзификација на фармите и развој на бизниси;
2. Упатство за корисници на средства од ИПАРД II Програмата 2014 - 2020 за мерка: Диверзификација на фармите и развој на бизниси;

3. Упатство за прибирање на понуди за корисници на средства од ИПАРД II Програмата 2014 - 2020;

4. Упатство за изготвување на Деловен план (доколку планираната инвестиција е со вкупна вредност поголема од 50.000 Евра во денарска противвредност без ДДВ);

5. Упатство за изготвување на Технички предлог проект (доколку планираната инвестиција е со вкупна вредност помала од 50.000 Евра во денарска противвредност без ДДВ);

6. Листа на рурални подрачја.

Напомена:

По однос на специфичните критериуми и услови кои треба да се исполнат од страна на барателите, како и целокупната документација која е потребна при поднесување на барањето за користење на средства од ИПАРД II Програмата 2014 - 2020 година, Ве известуваме дека Можете лично да се информирате во просториите на АФПЗРР (Бул. Трета Македонска Бригата бр. 20, зграда на Македонија табак блок Ц, Скопје).

За да може да користите финансиски средства од ИПАРД II Програмата 2014 - 2020 година, потребно е да биде објавен Јавен повик за поднесување на барање и пропратни документи. Во моментов нема активен (отворен), односно тековен Јавен повик, на кој би можеле да поднесете барање за користење на финансиска поддршка од истоимената Програма.
Јавниот повик бр. 01/2017 за поднесување на барања за користење на финансиска поддршка од ИПАРД II Програмата 2014 - 2020 година беше објавен на ден 24.04.2017 година. Крајниот рок за доставување на барање и потребна документација за користење на финансиски средства од истоимената Програма заврши заклучно со 21.07.2017 година. Тековно сеуште се врши административна обработка на поднесените барања од истиот Јавен повик.
 
Наредниот Јавен повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година се очекува да биде објавен во периодот што следува, односно во првата половина на месец Ноември 2018 година. Истиот се објавува на интернет страната на Агенцијата за финансиска поддршка во земјоделството и руралниот развој (АФПЗРР), интернет страната на Министерството за земјоделство, шумарство и водостопанство (МЗШВ), дневните весници и во Службен весник на Република Македонија. На интернет страната на Агенцијата за финансиска поддршка во земјоделството и руралниот развој (АФПЗРР) и на интернет страната на Министерството за земјоделство, шумарство и водостопанство (МЗШВ), објавена е Претходна Најава за објавување на Јавен повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година.
Јавниот повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година, а кој се очекува да биде објавен во првата половина на месец Ноември 2018 година нема да ги вклучува инвестициите во Рибници (Аквакултурни фарми за слатководни риби) кои се опфатени/ поддржани во мерката „Диверзификација на фармите и развој на бизниси“, од горенаведената Програма.
Нареден Јавен повик за поднесување на барања за користење на финансиска поддршка од ИПАРД II Програмата 2014 - 2020 година, за мерка „Диверзификација на фармите и развој на бизниси“, со која се поддржани инвестициите во Рибници (Аквакултурни фарми за слатководни риби) се очекува да биде објавен во текот на следната 2019 година.
Инвестициите во Рибници (Аквакултурни фарми за слатководни риби) за мерката „Диверзификација на фармите и развој на бизниси“, потребно е да бидат лоцирани во руралните подрачја, во кои спаѓа селото Ливоишта, Охрид.
Прашање бр 2 

Здраво,

Ние сме претпријатие за здрава храна, а вооедно вршиме и преработка на ориз, односно го експандираме и понатаму го користиме како суровина. Планираме да набавиме „екструдер“, машина со која ќе вршиме екструдирање на на ориз. Но ни е потребна и адаптација на простор. Дами имаме право за користење на било какви финансики средства од ИПАРД и слично? 

Одговор бр 2 

Почитувани, 

Планираната инвестиција за набавка на машина за екструдирање на ориз и адаптација за простор за таа намена се прифатлива инвестиција во рамките на ИПАРД Програмата. Секако адаптацијата мора да се однесува на објект- просторија во која ќе се врши преработка на земјоделските производи, односно во случајот ориз. 

Со почит,

Игор Стојменоски

Раководител на одделение за преработка и маркетинг на земјоделски производи
Прашање бр 3 

Здраво, 

Сакам да  учествувам, односно аплицирам за добивање на средства за развој на Рурален туризам. Ве молам за информација дали за брзо време ќе има можност да се аплицира 

Одговор бр 3

Почитувани,
Наредниот Јавен повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година се очекува да биде објавен во периодот што следува, односно во првата половина на месец Ноември 2018 година. Истиот се објавува на интернет страната на Агенцијата за финансиска поддршка во земјоделството и руралниот развој (АФПЗРР), интернет страната на Министерството за земјоделство, шумарство и водостопанство (МЗШВ), дневните весници и во Службен весник на Република Македонија. На интернет страната на Агенцијата за финансиска поддршка во земјоделството и руралниот развој (АФПЗРР) и на интернет страната на Министерството за земјоделство, шумарство и водостопанство (МЗШВ), објавена е Претходна Најава за објавување на Јавен повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година.
Јавниот повик бр. 01/2018 за поднесување на барања за користење на финансиска поддршка од ИПАРД II Програмата 2014 - 2020 година, а кој се очекува да биде објавен во првата половина на месец Ноември 2018 година нема да ги вклучува инвестициите во рурален туризам кои се опфатени во мерката „Диверзификација на фармите и развој на бизниси“, од горенаведената Програма.
Нареден Јавен повик за поднесување на барања за користење на финансиска поддршка од ИПАРД II Програмата 2014 - 2020 година, за мерка „Диверзификација на фармите и развој на бизниси“, со која се поддржани инвестициите во рурален туризам се очекува да биде објавен во текот на наредната 2019 година.
Со почит.
Прашање 4

Почитувани,

Ве замолувам за информација дали ИПАРД 2 Програмата поддржува насади со ореви? Дали ако користам средства преку ИПАРД, ќе ме следуваат и субвенции? Станува забор за подигање на овој повошен насад на околу 3 хектари површина.

Одговор бр 4

Ве известуваме дека нови овошни насади со ореви е прифатлива инвестиција со ИПАРД 2 програмата 2014- 2020. Во наредниот период ќе биде објавен повикот, дотогаш може да се подготвите со сите потребни документи. Доколку ви е потребна дополнителна помош околу документацијата можете да дојдете во просториите на Агенцијата за финансиска поддршка на земјоделството и руралниот развој. Исто така ве известуваме и дека без разлика на тоа дали стре корисник или не на ИПАРД програмата, субвенции за овошен насад ореви ве следуваат, сумата на исплата на субвенција за орев е утврдена согласно Прогрмата за директни плаќања. 

Прашање бр 5 

Здраво,

Јас сум млад земјоделец. Имам околу 2 хектари насад со лешници, но сакам да подигнам нови насади со лешници односно над 3 хектари површина. Ме интересира следниве нешта:

1. Дали во прифатливи трошоци спаѓа оградувањето на парцелата каде ќе биде насадот?

2. Дали е прифатлив  трошокот на новата парцела со лешници да поставам систем капка по капка, или евентуално да ископам бунар за сопствени потреби?

3. Дали садниците треба да ги набавам пред или по добивање на ИПАРД апликацијата?

Одговор 5
Почитувани,

Ве информираме дека насади со лешници е прифатлива инвестиција со ИПАРД 2 програмата. Во врска со прашањата ете ги и одговорите:

1.Оградувањето на парцелата е прифатлива инвестиција со ИПАРД 2. 

2. Прифатлива е и инвестицијата за поставување на систем капка по капка.

3. Садниците не треба да бидат набавени пред да ви биде одобрена апликацијата за ИПАРД. Исто така сакаме да ве информираме дека садниците кои ќе ги набавувате треба да бидат сертифицирани. 

Доколку имате дополнителни прашања или обратете се писмено преку форумот, или може да дојдете директно во АФПЗРР каде ќе ви бидат објаснети сите работи кои не ги знаете за ИПАРД 2 и за начинот на кој треба да ја подготвите апликацијата. 

Прашање бр 6

Здраво,

Ве замолувам за информација дали и кога би имало повик за ИПАРД?

Одговор 6
Ве информираме дека веќе е објавена најавата за ИПАРД 2 втор повик. Очекувајте во наредниот период да следи и Повик. Новиот повик ИПАРД 01/2018 се очекува да биде објавен кон средината на ноември. Доколку ви се потребни дополнителни информации, ве покануваме да дојдете во АФПЗРР, и лично да се информирате и да добиете детални насоки за тоа како да аплицирате, како и за кои мерки може да поднесете барање за искористување на средствата од ИПАРД 2 програмата.

